
				এই পাতাটির মুদ্রণ সংশোধন করা প্রয়োজন। 
848 কল্পদ্রুম |
নারা। সীতার পরীক্ষা কি এখানে হইয়াছিল ? সম্পূর্ণ অসম্ভব। ব্ৰহ্মা। ওরে ভাই, তুই থাম। বরুণ বল, সীতা কি অগ্নিতে পরীক্ষা দিতে স্বীকার করিলেন ?
বরুণ। আজ্ঞে, হঁ। তিনি স্বীকার করিলে মুনিগণ মুঙ্গেরের বাহিরে আসিয়া এই স্থান মনোনীত করিলেন এবং হনুমান কাষ্ঠ সংগ্ৰহ করিয়া চত সাজাইয়া দিলেন। চিতা প্ৰজলিত হইলে সীতা সেই অগ্নি মধ্যে প্রবেশ করিলেন, কিন্তু দগ্ধ হইলেন না ।
ব্ৰহ্মা। আঃ ! মরি মরি। নারায়ণ দেখ,—সীতা অগ্নিতেও ভস্ম
হন না । বল বরুণ ! তার পর বল ?
বরুণ। মুনিগণ সীতাকে ভস্ম হইতে না দেখিয়া চিতা হইতে নামিয়া আসিয়া ফল দিতে কহিলেন। তখন সীতা হৃষ্টচিত্তে নামিয়া আসিয়া প্রত্যেকের হস্তে ফল প্রদান করিয়া প্রণাম করিতে লাগিলেন। রামচন্দ্র হনুমানকে কহিলেন “ হয়, জল দ্বারা চিত নিৰ্ব্বাণ করিয়া ফেল। " হনুমান তৎশ্রবণে জল আনিবার উদ্যোগ করিলে সীতা কহিলেন “ নাথ ! এই স্থানে দাসীর অগ্নি পরীক্ষা হয়, অতএব এই স্থান লোককে জানাইবার জন্য অধীনী ইচ্ছার পাতাল হইতে জল উঠাইয়া অগ্নি নিৰ্ব্বাণ করা হউক এবং ঐ জল চিরদিন উত্তপ্ত থাকিয়া ফুটিতে থাকুক। যাত্রিগণ এখানে আসিয়া শ্ৰাদ্ধ তৰ্পণাদি করিলে তাঙ্গর পিতৃ পুরুষগণ যেন বৈকুণ্ঠে গিয়া আশ্রয় প্রাপ্ত হয় , , ,
নারী । বৈকুণ্ঠে স্থান বসে রয়েছে । ব্ৰহ্মা। ওরে ভাই, তুই থাম। সত্যি সত্যি কেহ কিছু দৃঢ় ভক্তি ও বিশ্বাসের সহিত সীতাকুণ্ডে আসিয়া পিণ্ড প্রদান কচ্চে না, তোর বৈকুণ্ঠেও যাচ্চে না ; তুই অনর্থক ভেবে ভেবে মাথা গরম কচ্চিস, কেন ? বরুণ! সীতাকুণ্ড কি মহাতীৰ্থ! তুমি আমাকে শ্রাদ্ধাদি করিবার উদ্যোগ করে দেও, আমি সীতাকুণ্ডে পিতৃগণের উদেশে পিণ্ড প্রদান করি।
পাণ্ডার এই কথা শ্রবণে মহাসন্তুষ্ট হইয়া এক জন ছুটে চাল কিস্তে গেল, আর এক জন কহিল “ বুড়া বাবা, অৰ্দ্ধেক গরম জল ও অৰ্দ্ধেক ঠাও। জলেক্সান কর । ”
“ এসে দেবরাজ ! আমরা স্নান করে জলযোগ করিয়া বিশ্রাম করিতে থাকি। বড় দা, ততক্ষণ পিণ্ডদান করুন " বলিয়া, নারায়ণ শিশি হইতে

